
COMUNICÂT STAMPE DI INVÎT 
 

Progjet PRIMIS PLUS 

CUNVIGNE 
“Prospetivis par un turisim culturâl sostignibil:  

il patrimoni des comunitâts linguistichis” 
 
L’event finâl transfrontalîr dal progjet Primis Plus, finanziât dal Program european 
Interreg Italie-Slovenie, si fasarà a Triest, joibe ai 6 di Novembar dal 2025, alì dal NH 
Hotel (Cors Cavour 7), des 08.45 aes 13.00. Al fasarà i onôrs di cjase il Vicepresident 
de Regjon Autonome Friûl Vignesie Julie e Assessôr regjonâl ae culture e al sport, 
Mario Anzil. 
In program une cunvigne intitulade “Prospetivis par un turisim culturâl sostignibil:  
il patrimoni des comunitâts linguistichis”, cul aprofondiment des tematichis principâls 
dal progjet Primis Plus, cul intindiment di tutelâ la culture des minorancis linguistichis 
presintis intal teritori venit, furlan e sloven, soredut midiant de valorizazion des 
testemoneancis culturâls. 
A saran cuatri moments di confront e di dialic dedicâts ae “Culture dal plurilinguisim al 
centri dal turisim: i risultâts dal progjet Primis plus”, aes “Prospetivis di promozion de 
culture des lenghis minoritariis a nivel european”, ae “Valorizazion de culture dal 
plurilinguisim e impat sui teritoris e sul turisim”, cuntun intervent su “L’avignî de 
cooperazion transfrontaliere Interreg Italie-Slovenie”. 
Tra i tancj relatôrs, il Diretôr centrâl culture e sport de Regjon Autonome Friûl Vignesie 
Julie, Anna Del Bianco, il President de Union taliane (Lead Partner dal progjet), 
Maurizio Tremul, il Diretôr Cooperazion internazionâl de Regjon Venit, Luigi Zanin e il 
Diretôr de Societât Filologjiche Furlane, Feliciano Medeot. In plui dai tancj docents, e 
va marcade la presince de divulgadore linguistiche e innomenade influencer Veronica 
Repetti e dal innomenât espert internazionâl Johan Häggman de Union Federâl des 
Nazionalitâts Europeanis (FUEN). 

--------------------------------------------------------------------------------------------------- 
 
CONFERENCE STAMPE 
 
Ae fin dai lavôrs, a misdì e mieç, e je in program une conference stampe, cu la 
partecipazion de Diretôr centrâl culture e sport de Regjon Autonome Friûl Vignesie 
Julie Anna Del Bianco, dal President de Union taliane (Lead Partner dal progjet), 
Maurizio Tremul, e de rapresentante dal Program Interreg Italie-Slovenie Laura 
Comelli. 
 
IL PROGRAM 

 
CUNVIGNE 

Prospetivis par un turisim culturâl sostignibil:  
il patrimoni des comunitâts linguistichis 

8:30 Regjistrazion dai partecipants 

8:45 Salûts di benvignût 

Mario Anzil – Vicepresident Regjon Autonome Friûl Vignesie Julie e Assessôr regjonâl ae 

culture e al sport 

Asta Vrečko – Ministri de culture sloven TBC 

Matej Arčon – Ministri pai rapuarts tra la Republiche di Slovenie e comunitât nazionâl 

autoctone slovene tai paîs confinants e tra la Slovenie e i Slovens tal mont TBC 

9:00 LA CULTURE DAL PLURILINGUISIM AL CENTRI DAL TURISIM: I RISULTÂTS DAL PROGJET 

PRIMIS PLUS  

La strategjie transfrontaliere par un turisim sosƟgnibil 

Maurizio Tremul – Union Taliane (LP)  

Lara Sorgo – IsƟtût di Studis Etnics di Lubiane  

Il sostegn ai progjets dal teritori: i Bants in Friûl Vignesie Julie e in Venit 

Luigi Zanin – Regjon Venit  

Anna Del Bianco – Regjon Autonome Friûl Vignesie Julie 

Gnûfs Ponts di Interès de culture furlane, la plateforme mulƟmediâl  

Feliciano Medeot – Societât Filologjiche Furlane   

Ivo Corva – ATS Projekt  

10:30 PROSPETIVIS DI PROMOZION DE CULTURE DES LENGHIS MINORITARIIS A NIVEL 

EUROPEAN  

Ilaria FiorenƟni - Professore Associade de Universitât di Pavie 

Johan Häggman – Union Federâl des Nazionalitâts Europeanis (FUEN) 

Veronica Repetti – Divulgadore linguistiche  

11:15 Coffee break 

11:30 VALORIZAZION DE CULTURE DAL PLURILINGUISIM E IMPAT SUI TERITORIS E SUL 

TURISIM 

Paul VidesoƩ – Filolic e Professôr de Libare Universitât di Bolzan 

Bojan Brezigar – Gjornalist e politolic  

Luka Juri – Professôr de Universitât Euromediteranie di Piran (Slovenie) 

12:15 INTERREG ITALIE-SLOVENIE: L’AVIGNÎ DE COOPERAZION TRANSFRONTALIERE  

Laura Comelli - Autoritât di Gjestion, Program Interreg Italie-Slovenie 

12:30  Conference stampe 

13:00 Light lunch 

